
Tá buntáistí áirithe ag baint le méadrú a dhéanamh ar uisce te in árasáin. Is é an buntáiste is mó ná go méadaítear aird an tionónta ar úsáid uisce, rud atá cabhrach le húsáid uisce san árasán a ísliú. Go hiondúil, deirtear gur féidir 15-30% den uisce a shábháil. 





Tríd úsáid a bhaint as méadrú indibhidiúil, déantar méadair a shuiteáil ar na píobáin uisce i ngach árasán, ar na píobáin soláthair uisce te amháin, nó eile ar na píobáin uisce te agus uisce fuar. 





Má tá cúpla píobán solathair uisce san árasán, beidh gá le cúpla méadar uisce a shuiteáil, rud atá níos costasaí le déanamh.





Tá méadrú indibhidiúil ar uisce bunaithe ar ídiú/úsáid uisce amháin agus déantar an costas a ríomh in aghaidh an mhéadair ciúbach. 





Oibríonn an cur chuige seo go maith sa chuid is mó de chásanna, chomh fada is go bhfuil na coiníollacha céana ag gach árasán; sé sin le rá go bhfuil an fad slí céanna idir na sconnaí agus na príomhphíobáin uisce i ngach aon árasán. 





Ós rud é go bhfuil coinnóillacha difriúla sna hárasáin, d'fhéadfadh go mbeadh costais mhíchothrom ann - mar shampla, go mbeadh ar thionóntaí ar an urlár uachtair go leor fuaruisce a chaitheamh go dtí go dtagann an t-uisce te chomh fada leo agus go mbeadh orthu íoc as an uisce fuar sin amhail is go raibh sé te.





Tá cur chuige eile ar fáil chun an teocht agus an sreabhadh a thomhas agus ní ghearrtar táille ach ar an uisce a sáraíonn leibhéal teochta faoi leith ach tá an cur chuige seo níos casta agus ar ndóigh, níos costasaí. 





Cur chuige eile is ea cúiteamh a thabhairt as ucht droch-imshruthú uisce te, mar shampla an praghas in aghaidh an mhéadair ciúbach a ísliú. 


Chomh fada is go mbaineann an dáileadh costas le seo, caithfear na táillí uisce te atá seasta agus na táillí solúbtha a dháileadh ar na hárasáin. Is é an chuid solúbtha is mó atá bainteach le fuinneamh a úsáid i dtéamh uisce, b'fhearr an eilimint seo a cheangal le méadrú indibhidiúil ídithe. 





Ba chóir cuimhneamh i gcónaí go bhfuil méid áirithe fuinnimh caite ar chaillteanas teasa do sholáthar uisce te, d'imsruthú uisce te agus do thriomadóirí tuáille atá téite ag uisce te. Is féidir na caillteanais seo a thabhairt san áireamh sna costaisí seasta.  








Cabhraíonn méadrú indibhidiúil


le húsáid 


uisce te a ísliú 15-30%

Is ar an údar amháin atá an fhreagracht don mhéid atá sa doiciméad seo. Ní léiriú é ar thuairim na gComhphobal Eorpach.  Níl an Coimisiún Eorpach freagrach as úsáid ar bith a bhainfear as an eolas atá ar fáil sa doiciméad seo.





Gnéithe eacnamaíocha





Tá costas timpeall ar €170 le méadar uisce te a shuiteáil i dteaghlach. Tá gá le córas cumarsáide áfach, le próiseáil a dhéanamh ar luach úsáide na méadar. 





Má tá comhlacht tithíochta ag iarraidh méadrú ar uisce te a chur i bhfeidhm, bheadh sé oiriúnach méadrú a dhéanamh ar an gcóras téimh san árasán, toisc go n-úsáidtear an modh cumarsáide céanna. 

Tá sé rí-thábhachtach go mbeadh na tionóntaí ar an eolas faoin gcóras roimh ré agus níos déanaí sa phróiséas agus freisin, lena gcead a fháil.





 Is féidir úsáid fhuinnimh agus uisce a laghdú go suntasach má dhéantar é a mheabhrú do na tionóntaí go rialta. 





Tá ról tábhachtach ag Aontas Tionóntaí na Sualainne leis an méadrú a shoiléiriú do thionóntaí agus moltar do sholáthraí tithíochta a bheith páirteach sa phróiséas seo.

Is éard atá sa ghrúpa SHARE ná Tionscnamh Fuinnimh Mheabhrach na hEorpa atá ag obair in ocht gceantar faoi leith san Eoraip.  Bíonn SHARE ag obair sna ceantair seo chun éifeachtúlacht fuinnimh agus teicneolaíochtaí ísealcharbóin a fhorbairt i dtithíocht shóisialta.  Tá níos mó eolais le fáil faoin tionscnamh SHARE agus cás-staidéir eile ar shuíomh Gréasáin an tionscnaimh ag:





www.socialhousingaction.com

